
12. oktober 2018 

 

 

Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq 

matumuuna saqqummiuppara. 

 

Naalakkersuisunut apeqqut:  

 

1. §37 naapertorlugu apeqquteqaatinnut akissumminni nr. 255-imi 

Naalakkersuisut allapput mingutsitsisoqassagaluarpat taarsissussaatitaasoq 

tassaasoq GME. Akissummi ersinngilaq taarsissussaatitaalernermut piffissaq 

qanoq sivisutigisoq pineqarnersoq.  

 

GME taarsiisussanngortitaassappat tamanna qanoq sivisutigisumik 

atuutissava?  

2. Mingutsitsisoqassagaluarpat saliinissaq suli aallartinngitsoq GME 

akiliisinnaajunnaassappat tamatuma malitsigisaanik kina 

saliisussanngortitaassava?  

3. Piiaasussaasunngortitaanermut akuersinermut atatillugu aningaaserivimmut 

inissitassanik qulaqqeerinnissutinik aningaasanik qassinik GME 

immikkoortitsissasoq aalajangerneqarpa? 

4. Qulakkeerinninnermut pineqartumut illikartitat sumut atugassiaassappat?  

5. Narsami eqqaanilu najugaqartunut paasitsitsiniaanissaq qaqugu pissasoq 

Naalakkersuisut pilersaarutigivaat?  

6. Sermitsiaq nr. 32, 2015, qupp. 14-15-imi atuarneqarsinnaavoq aatsitassanik 

piiaasoqalissappat Kuannersuit atinnguaniittoq savaateqarfik Dyrnæs-gården 

tassatuaasoq namminerisamik pigineqartoq taarsiissuteqarneq aallaavigalugu 

pisortanit pigineqalertussaq.  

 

Tamanna suli aalajangiusimaneqarpa?  

7. Narsamiittut taassumalu eqqaaniittut illuutillit pigisaasa taarsiissuteqarneq 

aallaavigalugu pisortanit pigineqalernissaannut qanoq periarfissaqarpa? 

8. Narsarmi eqqaanilu innuttaasut napparsimalissagunik tamatuma uranimik 

akulinnik aatsitassanik piiaanermit pissuteqarsinnaanera namminneerlutik 

uppernarsassavaat? 

9. Kuannersuarni aatsitassarsiortoqalissappat tamatuma pitsaanngitsumik 

kingunerisinnaasaannut akisussaaffik Naalakkersuisut tamakkiisumik 

iperarnerpaat, taamalu Narsami taassumalu eqqaani najugaqartunut 

atugassarititaasut GME-mut akisussaaffinngortillugit? 

10.Naalakkersuisut qulakkeerumavaat akuutissat toqunartullit piffissami 

sivisuumi aatsitassarsiorfiup eqqaani katersuukkiartorsinnaanerat  Narsami 

eqqaanilu innuttaasut ernummatigissanngikkaat?  

 

(Inatsisartuni ilaasortaq Sofia Geisler, Inuit Ataqatigiit) 

 

 

Tunngavilersuut: 

 

Kuannersuit pillugit § 37 naapertorlugu apeqquteqaammut nr. 2018/255imut Naalakkersuisut 

akissutaat, 21.09.2018-meersoq apeqqutinik nutaanik pilersitsivoq, taakkulu manna 

aqqutigalugu apeqqutigaakka.  

 

Kissaatigivara apeqqutikka ullut suliffiusut qulit qaangiutinnginneranni akineqarnissaat. 

 

 


